Disa shenjime pér librin

Kadare dhe muzika té Vasil S. Toles

Kur kompozitori dhe etnomuzikologu Vasil S. Tole, me shumé mirésjellje
e me mirébesim, mé kérkoi t'i béja njé lexim té fundmé kritik vepreés sé tij
Kadare dhe muzika, gjéja e paré qé mé shkoi né mendje ishte: Sa lodhje e
mund i duhet studiuesit té gjoré té gjejé dy-tri gradé kéndshikim pér té
shténé syrin e tij zbulues atje ku té tjerét nuk kané vrojtuar ende ose mé
sakté atje ku ende nuk i ka shkuar né mendje dikujt té hedhé syté.

Kadare dhe muzika? C’'mund t'i premtonte lexuesit ky titull sa i beft€, aq
dhe, né pamje té paré, me géllim té paracaktuar?

Nisa ta shfletoj menjéheré né telefonin e dorés librin e ri té sapombyllur
prej autorit, ndérsa ecja me hapa té ngadalté né trotuarin né ndértim e
sipér pérballé parkut Rinia, me padurimin pér té gjetur njé fill ndérlidhés
midis njé shkrimtari qé e ka sunduar shekullin e vet letrar né ményré
sovrane dhe njé bote tjetér, nuk mund té thoshje té largét, por as té afért
jo, si muzika. Mé erdhi ndérmend gé shumica e shkrimtaréve shqiptaré,
prej Jeronim de Radés deri tek Migjeni dhe Dh. Shuteriqji, i kishin quajtur
poezité e tyre jo vjersha, por kangjelje, kangé. Ndérkaq, edhe mé té
shumté kishin gené kompozitorét qé kishin preferuar t'i quanin veprat e
tyre me emértime té huajtura prej letérsisé dhe arteve té tjera té fjalés:
rapsodi, balada, elegji. Vetétimthi m’u kujtua se ekzistonin njé nénlloj i
poezisé dhe njé nénlloj i muzikés, pagézuar me terma gé gjuhésisht vinin
nga e njéjta rrénjé, nga i njéjti burim etimologjik: sonaté dhe sonet.

Ah, po! E kisha gjetur celésin! Me siguri premisa bazé nga mund té ishte
nisur autori pér té realizuar kété studim do té kishte lidhje me traktatin e
mirénjohur té filozofit gjerman Friedrich Nietszche Origjina e muzikés
prej tragjedisé: rasti i Vagnerit (The Origin of Tragedy: The Case of Vagner)
dhe me pohimin e tij té rrepté deri né tronditje: Nga Eskili gjer tek
Vagneri njerézimi nuk ka prodhuar asgjé té vierté.

Ashtu duke u ndérmendur, e hapa mé sé fundi né formatin e numerizuar
veprén e re té mikut tim dhe shumé shpejt do té bindesha se né librin
Kadare dhe muzika nuk béhej fjalé pér ndonjé zbatim analogjik, prej sé



jashtmi, pér hir té ndonjé teorie, pér shembull t€ mendimeve nihiliste té
Nietszche-s mbi padobiné krijuese té mendjes njerézore pér rreth tri mijé
vjetésh, por pér njé lexim sé brendshmi, qé autori e kishte realizuar duke
hyré me mjetet e njé studiuesi té muzikés né xehet kristaline, té ngjashme
me polimetalet, té veprés sé shkrimtarit [. Kadare.

IL

Qé kjo vepér éshté njé rezervat vierash pa shterrim, jo vetém né letérsi,
por edhe né sistemin e trashégimit shpirtéror shqiptar né térési, kjo
éshté dicka e pérséritur shumé shpesh dhe e gjithépranuar prej lexuesit,
pa kérkuar ndonjé vértetim shkencor té dijetaréve. Né Kkonferenca
shkencore ndérkombétare vepra e I. Kadaresé éshté kundruar si pasqyré
e urbanizimit té jetés shqiptare po aq sa edhe si pasqyré e jetés
tradicionale etnozakonore té Gjirokastrés: Matteo Mandala dhe semiologu
palermitan Gianfranco Marrone shpérfagnin né shkallén tekstore dhe né
shkallé teorike kushtézimin e letérsisé me urbanizimin, ndérsa studiuesi
francez Gilles de Rapper do té rizbulonte kushtézimin e forté té tekstit té
veprés sé Kadaresé prej ligjérimit etnografik (Ismail Kadaré et I'ethnologie
albanaise de la seconde moitié du XXe siecle). Né té tjera studime e botime,
sidomos prej autorésh té huaj, éshté parapélqyer paralelizimi me
mitologjiné, ritualet dhe traditén etnojuridike, duke filluar prej ¢éshtjes
homerike deri tek Kanuni, i nénkuptuar nga shkrimtari si Ligja e re dhe
Statutet e shekujve té humanizmit né botén e Arbérit, nénkuptuar prej tij
si Ligja e vjetér - né njé simetri imagjinare me Testamentin e Vjetér dhe
Testamentin e Ri (Peter Morgan: Ismail Kadare: Modern Homer or
Albanian Dissident). Sa u takon disa opozicioneve té tjera, si ato me
ideologjiné dhe me autobiografiné, nése do té kérkonim ndihmé nga njé
idiomé po e F. Nietszche-s pér té gjetur masén: to use or to abuse, do té na
duhej té pranonim tejkalimin dhe shpérdorimin.

Me muzikén ishte ndryshe. Pérvec¢ studimit té Eno Kogcos Kadare dhe
Shostakovig, para sé gjithash njé krahasim rolesh dhe protagonizmi né
shoqgéri té dy personaliteteve té njohura, por dhe njé pranévénie artesh
pér lehtésim té pérftimit té tyre estetik, njé tradité kérkimi sé brendshmi
té muzikés né letérsiné e shkrimtarit qé guxoi qysh né vetépagézimin si
krijues mungonte. Dhe kjo ishte njé arsye e réndésishme qé Kkjo



monografi e paré, e nisur dhe e pérfunduar tue u kujtuom shumé heré se
nuké kish gjaa té endigluom enséh késih sé shkruomit, té ¢mohej si akt
intelektual dhe si paraprirje pér studime té tjera té ngjashme.

Libri i Vasil S. Toles Kadare dhe muzika éshté njé prej atyre veprave qé e
béjné njeriun té kuptojé se sa i varfér do té ishte leximi i veprés letrare
vetém si art fjale. Né t€ kundértén, leximet ndryshe, prej pikévéshtrimesh
nga jashté letérsisé, provojné se sa lehtésisht té rrézueshém jané kufijté
gé projektojné historia e letérsisé, teoria, kanonet, vetémjaftueshméria e
tekstit. E provoi Roland Barthes me La mort de I'auteur (1967), e provuan
disa dekada me radhé me ngulmim e gati-gati prepotencé teoriciené e
studiues té panumért dekontekstualizimin e letérsisé. Por shumé shpejt
autobiografizmi do té rifaktorizohej si dominante né krijimtariné letrare
(Philippe Lejeune, Signes de vie, Le pacte autobiografique, édit. Seuil, Paris
2005). Karl Marksi pohonte se kam mésuar nga Komedia njerézore e
Balzakut mé shumé se nga gjithé teoricienét klasiké té ekonomisé politike
té deriatéhershém. Romanet Lufta dhe Pagja (L. Tolstoj) dhe Té mjerét (V.
Hygo) jané konsideruar mé té dobishém se ¢do udhérréfyes pér té njohur
Moskén dhe Parisin tradicional. Arkeologut gjerman Heinrich Schliemann
i mjaftuan dy poemat homerike pér té lokalizuar dhe zbuluar Trojén.
Nése do t'i riktheheshim receptimit té paré té veprés sé Kadaresé né
Francé dhe né boté, do té kuptonim se para sé gjithash ajo éshté lexuar si
njé burim njohjeje pér cka po ndodhte né njé vend té mbyllur, duke
shérbyer si njé dritare e vogél pér té marré me mend té padukshmen.

Mungesa e studimeve qé marrin shkas prej pikénisjesh nga dije dhe
kompetenca té aférta me letérsiné, si muzika, 1évizja, figura, imagologjia
(Maria Todorova, The Imagining Balkans), antropologjia, etnopsikologjia
(me komplekset etnike dhe psikozat masive, me arkeotipet e stereotipet),
pérvecse njé kufizim pér ta receptuar veprén letrare né plotniné e vet, me
té gjitha kumtet qé pérmban, ka sjellé dhe njé dém tjetér. Studiuesit e
letérsisé, té bindur se si ata nuk ka té tjeré; shpérfillés pér gjith¢cka qé
gjendet pértej tekstit; té inkurajuar nga mungesa e leximit té tjetrit; me
njé parimeési té vetémjaftueshme pér té€ mbéshtetur kérkimet e tyre, jo
rrallé kané mbérritur deri né kufijté e njé vetévebimi pérjashtues.

A éshté tekstocentrizmi njé qasje shkencore ndaj letérsisé pa asnjé
mundési té dyté? A mundet té zbulojé studiuesi i letérsisé edhe até gé
sheh brenda veprés letrare muzikologu, piktori apo etnologu? Libri i Vasil
S. Toles éshté njé prej atyre veprave qé na bén té€ pohojmé pa drojé: Jo!



IIL.

Autori i kétij libri e ka 1éné ménjané teknokraciné e shenjtérimit té
metodés dhe ka marré pérsipér t'i afrohet lexuesit pérmes njé pyetjeje sa
té véshtiré, aq dhe té pashmangshme: A mund té lexohen poezia dhe proza
e Ismail Kadaresé si té kéndueshme? Dikur kéndimi ishte gelési i letérsisé
né shkollé, pavarésisht nése fjala intonohej apo thjesht lexohej, varésisht
prej zotésisé sé mésuesit pér té shkriré né komunikim fjalén dhe melodiné.
Madje Ilo Mitké Qafézezi edhe Kur’an-in qé pérktheu veté e pati quajtur
Kéndim. Madje deri né vitet 1970 né déftesat e nxénésve té shkollave
tetévjecare gjenden paralelisht 1énda e kéndimit dhe e kéngés. Shumé
gjashém me sonet dhe sonaté. Mé voné perdet qé u vendosén mes tyre pér
lehtési studimi u kthyen né mure. Dhe pyetja: a mund té jeté letérsia
cantabile, nuk u bé mé. E kéndueshme si¢ ka gené né lashtési, kur tragjedité
antike greke né skenat e teatrove klasiké u ngjanin operetave moderne;
kur poetét romakeé recitoheshin sikur vargjet e tyre té ishin vendosur mbi
pentagram. Aedéve té lashtésisé antike nuk u vinte aq né ndihmé Iyra, me
mundésité e saj té kufizuara zanore. Bardi i kéngéve homerike, cantor-i
romak dhe tourbadour-i fréng i poemés epike Chanson de Roland duhej té
pérdornin zérin, intonacionin, shkallézimin, pér té krijuar melos. Tek e
fundit, duhej té pérdornin “instrumentin” e paré né historiné e tingullit té
bukur, zérin. Duhej té pérdornin até instrument qé kéndon kur flet dhe flet
kur kéndon. Né hershméri instrumenti ishte thjesht njé ndihmés i rapsodit,
njéherésh orator dhe kéngétar. Studiuesit e sotém, ndér ta dhe
antropomuzikologu Nicola Scaldaferri, albanologu Francesco Altimari,
studiuesja polake e fonologjisé historike Irene Sawicka, glotologu
Leonardo de Savoia, po argumentojné se edhe poemat e Jeronim de Radés,
Milosao e Serafina Topia, u shkruan pér lexim tonal dhe intonacional, jo
vetém sasior, sikurse ishte menduar pér njé kohé té gjaté. Kjo éshté né
natyrén e artit tradicional. Lahuta e Malcis e At Gjergj Fishtés dhe kéngét
popullore té Bregdetit e té Labérisé s’'mund té kuptohen pa asimilime
fonologjike né fqinjési dhe pa shmangie prej theksave rregulltaré. Kot thoné
se agramatikalitetin e farkoi traktati i hermetizmit. Agramatikorésia ka
gené ura magjike qé i jepte mundési poezisé té béhej e kéndueshme.

Vasil S. Tole né studimin e tij raportet e letérsisé sé I. Kadaresé i verifikon
né disa shkallé. E nis me supozimin ecphrasis nése formimi jashté shkolle



i I. Kadaresg, ai formim g, si¢c shkruan Albert B. Lord, merret pa leksione,
si¢ mésohet gjuha amtare, luajti rol dhe u bé faktor né krijimtariné e tij, jo
aq né ményré té vetédijshme si Makbethi, por pikérisht né ményré té
padukshme si gjuha e té paréve: e nénés sé dhembshur dhe disi naive dhe
e babait fjalépaké; e familjes s€ Babazotit, me ungjér e emta té shkolluara
dhe ndonjéheré spitullagé; e kakopinove misterioze dhe e sazexhinjve me
shtépizé mé vete aty né oborrin e shtépisé. Pér kété pyetje shkrimtari
veté nuk na thoté ndonjé gjé drejtpérsédrejti, si pér Makbethin dhe
magjepsjen pas tij, sepse kjo nénshtresé nuk éshté kulturé leximi, vjen prej
kohésh té thella dhe shpérfaqet si njé prani e néntéshme né letérsi: ajo,
sipas shprehjes sé Albert Lord, pérvetésohet pavetédijshém, si gjuha
amtare, dhe shkrimtarit i vjen po aq rrjedhshém, pa asnjé shenjé kérkimi,
si aedéve né lashtési inkurajimi prej audiencés, mjedisit, solemnitetit,
pérgjegjésisé para kritikéve té vetém té tyre: polis-it t€ mbledhur né teatér.

Ne nuk e dimé nése ndonjéheré né jeté I. Kadare ka gené edhe veté pjesé
e kéngés. Polifonia éshté shumeé bujare: njeriu nuk e ndien veten né rol, té
plotésuar, té denjé pér artin, edhe né iso, duke 1éné ménjané mundésité
po aq té realizueshme né regjistra té tjeré: si marrés, kthyes, prités apo
hedhés, si¢ kéndohej né traditén e vendlindjes, si¢, me siguri, kishin
kénduar ndér kohéra Kadareté, qé Gjirokastra i mburrte pér kalcunjat;
ndérkohé gé né anén tjetér té linjave té trashégimisé mbetej e paharruar
Nasibeja e Dobiatéve, e para dhe e vetmja poete e bejtexhinjve shqiptaré.
Mirépo sigurisht e dimé miré se letérsia e tij kéndon sé brendshmi.
Pikérisht kété synon té provojé libri i Vasil S. Toles Kadare dhe muzika.
Kéndon sé brendshmi pérmes pranisé sé shpérfaqur (citimit me protokoll,
thoné studiuesit tekstocentristé). Kéndon sé brendshmi pérmes lexicon-it
muzikologjik dhe koreografik qé nuk i ndahet késaj vepre prej fillimeve
deri tek veprat mé té fundme. Muzika dhe vallja jané brendésuar né kété
vepér pa ndonjé tendencé diturake, thjesht sepse jané pjesé e autorésisé
sé vetvetishme té shkrimtarit. Kété prani studiuesi e kérkon gé nga titujt
e veprave té Kadaresé (poezi, tregime, romane) deri tek pérqasja qé
shkrimtari u ka béré veprave té tij me terma té miréfillté muzikologjiké
(roman me polifoni, roman me iso). E kérkon kété prani né té dy rrafshet:
té muzikés popullore dhe té asaj qytetare té kultivuar. E kérkon dhe e
vérteton né té gjitha rrafshet: né emértimet e kéngéve dhe valleve, né
tipologjiné e kéngétaréve dhe rapsodéve, né larminé e mjeteve shogérues
té muzikés. E kérkon dhe e gjen prej sazeve me joli té Babazotit deri tek



rapsodét homeriké té hapésirave dygjuhéshe apo té gjuhéve né kufi. E
kérkon dhe e gjen né tingéllimin muzikologjik té fjalés e né melodicitetin
e tekstit. E kérkon dhe e gjen atje ku termi fsheh njé sekret kundrejt
censurés, si rasti i néntitullit té njé kreu té romanit Dimri i vetmisé sé
madhe: Requiem pér vitin qé shkoi, qé té sjell ndérmend Requiem-in e
Mozart-it, shkruar si njé meshé in honorem et in memoriam pér babain qé
u nda nga jeta pa i gené prané né castet e fundme.

Ndonése nuk e shpall né ményré té deklaruar, qéllimi i studiuesit Vasil S.
Tole éshté té provojé se né ngjisjen e aktit té krijimit artistik té I. Kadaresg,
me apo pa vetédije, jané té pranishme pashmangshém melos-i dhe [évizja,
kénga dhe vallja, korifeu dhe horos-i, isoja dhe lahuta, rapsodi dhe audienca,
dollia dhe riti, daullja dhe jolia e sazeve, bukuria e vajzés qé tund shaminé
dhe shfaget para botés sé madhe me hire dhe nur, burrat gjamtaré qé
thérrasin malet pér iso, magét gé flasin si me ndonjé gjuhé parahistorike,
gé dhe Claude Lévi-Strauss-n do ta linte pa mend, dhe kurré nuk i
shqiptojné formulat shérimtare. Né ményré té térthorté edhe shkrimtari L.
Kadare na e ka théné kété pohim. Makbethi me makthet e ankthet, me
malet gé 1évizin dhe magjistricat fatthénése, éshté njé boté e ngjashme me
gjithé cfaré ushqeu estetikisht I. Kadarené para leximit. C’dallim mund té
keté midis vajtojcave dhe brimétaréve homeriké shqiptaré dhe eumenideve
e furive zemérake té lashtésisé greko-romake; midis gjamtaréve té Veriut
dhe koreve tragjiké té Eskilit dhe Euripidit?

Sikur té mos i mjaftonte letérsia, autori i késaj vepre provon se muzika,
vallja, tradita gojore né pérgjithési, trashégimia parashkrimore, u béné
sunduese edhe né sprovat e I. Kadaresé, duke filluar me Autobiografiné e
popullit né vargje dhe sprovén tjetér pér ciklin e kreshnikéve deri tek
romani-ese Njé dosje pér Homerin apo Tri kéngé zije pér Kosovén. Ajo qé
na vérteton autori éshté shumé e réndésishme: muzika ka gené gjithnjé
inside né letérsisé shqipe, po aq sa veté letérsia ishte brenda kéngés: ato
dijetarét i ndajné, por historia i ndan aq mund té ndajé cipa e qepés. Né
fakt, ne nuk e dimé ende nése cipa e qepés ndan apo bashkon! Céshtje gqé
duhet té na e shpjegojné biologét. Ashtu si cipa e gepés, cipa ndarése
ndérmjet kéngés dhe fjalés sé bukur, né asnjé vepér tjetér nuk ka gjetur
njé shprehje kaq paradigmatike pérbashkimi sa né letérsiné e Kadaresé:
qé nga himnoret dhe kéngét marciale (duke pérfshiré Himnin kombétar
dhe historiné e ndérlikuar té tij) deri tek vajtimet dhe vajtojcat; qé nga
kénga pér défrim deri tek kénga pér para, qé nga arti miréfilli deri tek



falsifikati, qé nga muzika qé nxit pushtimin deri tek ajo gqé getéson
shpirtrat, gé nga e pérzishmja deri tek heroikja. Mund té thuhet se rendi
gjuhésor dhe rendi muzikor brenda veprés sé I. Kadaresé, si¢ na nxit té
besojmé studiuesi, jané té pandashém dhe té gjithépranishém, jané
plotésues ndaj njéri-tjetrit dhe sé bashku identifikues té njeriut shqiptar.
A mund ta konsiderojmé artin e Kadaresé si njé et pluribus in unum, si njé
krijim figurativisht dygjuhésh, mbase dhe tregjuhésh: fjalé, melos dhe
lévizje e bukur, veg e tok, si¢ do té na lejonte té shpreheshim Fan S. Noli?

Ashtu si pérmes neologjizmave dhe ngritjes sé fjalés dialektore né
shkallén e pérdorimit gjithéshqiptar, I. Kadare ka prishur kufijté midis té
folmeve toske e gege, ashtu ai ka krijuar té njéjtén baraspeshé midis
rapsodisé veriore homofonike dhe polifonisé ndérbashkuese té viseve
jugore. Nuk ka njé shkrimtar tjetér gé ta keté krijuar kaq bukur kété. Nuk
kishte si té ndodhte ndryshe: pér shkak té pérparésive studimore té veté
autorit, si hartues i dosjes shkencore té regjistrimit té polifonisé me iso né
listén e trashégimisé madhore botérore té UNESCO-s, iso-polifonia zé njé
kapitull mé vete né librin Kadare dhe muzika, njésoj si¢c mund té ishte
edhe rapsodia, lahuta dhe kénga epike legjendare. Dhe realisht e zé,
pavareésisht se jo organizuar si kapitull mé vete.

Kétu éshté me vend té evokohet koncepti i teoricienéve modern té ¢éshtjes
homerike Millman Parry e Albert Lord, té cilét mendonin se mekanizmi i
vetékurdisjes dhe i vetéruajtjes (konservimit) té artit tradicional ka gené
gjithnjé njé marrédhénie trekéndore: kénga, instrumenti, rapsodi; fjala,
melos-i dhe audienca; qé jané kushtet e sinkretizmit. Vasil S. Tole synon té na
provojé se kjo marrédhénie trekéndore, kjo trini e shenjté e artit: fjala,
melodia dhe 1évizja; teksti, kénga dhe vallja, edhe tek vepra e I. Kadaresé jané
né njé shkallé shumé té larté sinkretizmi, ag sa mund ti quash té
pandashme. Ideja se kjo vepér éshté njéherésh edhe kéngé, edhe valle, edhe
kéndim, edhe kantaté, edhe balet, edhe opera, éshté risuese né studimet
letrare. Kétu, né njé té ardhme, do té dalé e nevojshme té studiohet se ¢faré
vjen nga vetédija e krijuesit dhe ¢faré nga nénvetédija; ¢’'vjen nga leximet e
¢’'vien prej shpirtit té té paréve, dhe kjo ¢éshtje implikon jo vetém dijet pér
letérsi, kulturé e arte, por dhe ato pér etnopsikologji, psikokritiké e
psikanalizé.

Vijuar prej kreut Origjina e tragjedisé prej vajtimeve, vepra fiton njé
dimemsion tjetér, teorik, pér zanafillén e arteve dhe kushtézimet
parahistorike e historike té tyre, té verifikuara pérmes gjurméve dhe



shenjave né veprén e [. Kadaresé. Pérgendrimi tek vajtimi né Gjirokastér
dhe tek primitiviteti i shprehjes sé dhimbjes njerézore, qé kapércen
shekujt duke na shpéné né erérat pagane, kur vdekja quhej ndéshkim i
hyjve dhe jo shprehje e vullnetit té Zotit; me njé véshtrim krahasues né
mitologjiné antike greke dhe romake, i jep kétij kreu edhe njé pérmasé
me karakter antropologjik e metafizik, qé synon té zbulojé raportet e
njeriut me jetén, vdekjen, pasjetén, pavdekésiné.

Dhe ja ku vjen ¢éshtja homerike, me romanin e rapsodisé, titulluar Njé
dosje pér Homerin, né té cilin shkrimtari krijon njé regjistér té ri: jo até té
ngjashmérive mitologjike midis eposit shqiptar té Veriut dhe poemave
epike e mitologjisé antike greke, por até té rivalitetit pér primat,
hershmeéri e origjinalitet midis kéngéve rapsodive shqiptare té Veriut dhe
junacke pjesme té serbéve dhe boshnjakéve. Trajtimi i rapsodit si njé
institucion, konkurrenca e shqisave (veshi para syrit), béjné pjesé né
ekspansionin e shkrimtarit prej muzikés né hapésira té péraférta. Duke
kérkuar njé alter ego té shkrimtarit tek rapsodi, jo si zédhénés té tij, por
si té dorézuar té té njéjtit urdhér, té urdhérit té krijimtarisé, studiuesi Vasil
S. Tole, pérmes krahasimit, i bén edhe mé té aférta letérsiné dhe muzikén
né veprén e I. Kadaresé, duke i asociuar ata mé shumé ontologjikisht.
Ashtu si Homeri ishte njé rapsod-shkrimtar, ashtu Kadare mund té jeté
njé shkrimtar-rapsod. Ashtu si letérsia éshté njé shkallé ligjérimi mé e
larté se trashégimia parashkrimore, ashtu kjo e dyta mund té jeté shtrati
[ shéndetshém i letérsisé. Studiuesi arrin té na bindé se I. Kadare, ashtu si
De Rada dhe Migjeni, urat midis letérsisé dhe tradités i vendosén jo duke
u kthyer prapa né shekullin e lahutés, por duke u ndérlidhur me fije té
térthorta, shpesh gati té padukshme. Rapsodia dhe iso-polifonia ishin né
veprén e tij objekt admirimi dhe jo imitimi.

[ guximshém kreu i késaj vepre pér gjuhén tjetér té letérsisé, pér njé
mundési kodifikimi muzikologjik té saj, duke pérfshiré notézimin e
supozuar dhe vendosjen né njé tipologji lloji e nénlloji sipas ndarjeve e
nénndarjeve gqé ekzistojné né muziké. Duke mos pasur kompetencén
profesionale pér kété ané, thjesht vlerésojmé kétu tentimin pér té
ndértuar krahasime midis letérsisé e muzikés pértej sé imagjinueshmes,
gé na bind se sa té paprekura jané kéto lidhje e aférsi dhe ¢’'té reja mund
té priten nga thellimi né studime té métejshme. Pér sa i takon pjesés qé u
kushtohet veprave té muzikuara té 1. Kadaresé, si opera, balete, kantata
etj, Kkjo, pérvec njoftimeve historiko-letrare dhe muzikologjike té



zhdukura nga fusha e pamjes pér arsye té ndryshme, duke pérfshiré dhe
ftohjen e veté autorit me to pas ndalimeve e kritikave té shumta, me
siguri do té vlerésohet edhe pér té pasuruar historiné e receptimit té
krijimtarisé sé tij si letérsi dhe né forma té tjera. Eumenidet, opera qé iu
paraqit publikut grek né vitin 2004, né hapjen e lojérave olimpike, me
libret té I. Kadaresé dhe me kompozim té veté studiuesit Vasil S. Tole, me
sa duket ka gené njé pérvojé shumé e ¢gmuar pér té€ dhe ndoshta edhe njé
prej nxitjeve pér t'iu kushtuar kétij studimi.

Kjo vepér, né té cilén nuk mungojné edhe shenjime té dorés sé paré pér
kulturén muzikore té shkrimtarit, né té dyja rrafshet, tradicionale dhe
bashkékohore, hap njé dritare té re leximi pér letérsiné e I. Kadaresé. Ka
té drejté Peter Morgan kur e ciléson Kadarené si Homerin e fundmé, si¢ ka
té drejté veté Kadare kur i ciléson rapsodét e kéngéve té trimérisé bardét
e fundmé té tradités sé gémogme. Pérbérésja prej kénge né veprén
krijuese té Ismail Kadaresé, sic na déshmohet né kété libér, éshté e
pandashme prej pjesés letrare. Sepse gjuhén pér té shkruar dhe gjuhén
pér té kénduar shkrimtari i béri té vetat né mjedisin ku ato ashtu kishin
gené qysh né krye té herés, né Gjirokastrén e polifonisé dhe té dasmave
tradicionale, té shtépive-fortesa dhe té plakave té jetés.

Shaban Sinani

